
Upplýsingaöryggisstefna Félagsbústaða 

Stefna Félagsbústaða lýsir áherslum í  upplýsingaöryggi,  meðferð gagna og upplýsinga 

í vörslu og eigu félagsins. Í stefnunni er lögð áhersla á fagleg vinnubrögð og að gætt sé 

í hvívetna fyllsta öryggis í meðferð gagna í eigu félagsins,  að gögnin séu rétt og 

áreiðanleg og að stefnan kallist á við upplýsinga- og skjalastefnu félagsins.    

Stjórnkerfi upplýsingaöryggis Félagsbústaða nær til innri starfsemi félagsins, allrar 

þjónustu sem félagið  veitir og til samstarfsaðila. Nýta skal fremstu  tækni og aðferðir í 

upplýsingatækni til að unnt sé að framfylgja upplýsingaöryggisstefnunni.   

I. Vernda skal gögn  félagsins  gegn hverskonar skaða eða ógn, af tæknilegum eða 

mannlegum orsökum, viljandi eða óviljandi.   

II. Fyrirbyggja skal  skaða á gögnum, og endurheimt gagna með öruggum hætti  

komi til skaða. Tryggja skal að dagleg starfsemi og þjónusta truflist ekki ef upp 

koma atvik þar sem upplýsingaöryggi er ógnað.  

III. Allir starfsmenn Félagsbústaða eru skuldbundnir til að vernda gögn og 

upplýsingakerfi gegn óheimilum aðgangi, notkun, breytingum, eyðileggingu, 

tapi eða flutningi.  

IV. Veita skal  starfsfólki fræðslu um ábyrgð þess í upplýsingaröryggi og tryggja 

nauðsynlega þekkingu á upplýsingakerfum svo unnt sé að framfylgja stefnunni.  

V. Tryggja skal að aðgangur starfsmanna og annarra aðila sem starfs síns vegna 

nota gögn í eigu félagsins sé rekjanlegur.   

VI. Tryggja skal að  gögn fyrirtækisins séu rétt og að til staðar séu ferlar til að 

sannreyna réttleika og leiðrétta villur.  

VII. Framkvæmdastjóri sér til þess að upplýsingaöryggisstefnu þessari sé fylgt.      

Við samþykkt stefnunnar fellur upplýsingaöryggisstefna dags. 20.11.2018 úr gildi. 

 

Samþykkt á  fundi stjórnar Félagsbústaða 29. febrúar 2024 

 

Sigrún Árnadóttir, framkvæmdastjóri 


